
Alegacións ao PXOM de Mos 
14 xaneiro 

 
 
 
Verdegaia presentou Alegacións ao 
PXOM de Mos e participou nun diario 
local comentando as problemáticas do 
novo PXOM. 

 

 

 

 

 

 

 

 

Solidariedade coa Comunidade de Montes de 
Tameiga 
25 xaneiro 

 
Verdegaia asina xunto con ducias de 
colectivos o “Manifesto do ecoloxismo 
galego en solidariedade coa veciñanza 
comuneira na súa loita contra o desastre 
ecolóxico que queren perpetrar nos 
montes comunais de Tameiga”. 

Co proxecto da cidade deportiva do 
Celta de Vigo tense previsto expropiar 
864.000 metros cadrados de monte, dos 
cales a metade corresponden a monte 
en man común, co fin de cedelos ao 
Club Celta de Vigo, quen construirá un 
centro comercial de 120.000 metros 
cadrados alén das dotacións deportivas. 
Deste xeito, a través do falso discurso da 
xeración de emprego, do progreso e da 

diversificación da economía, tentan xustificar as dotacións deportivas e as áreas 
comerciais como beneficiosas para a veciñanza, mais estes beneficios recaerán 
coma sempre nas mans duns poucos e sempre en detrimento das comunidades 
locais e do medio ambiente.  

Entrevista sobre a perda de biodiversidade en 
Galiza 
31 xaneiro 

 
Entrevista coa periodista Irene Pin, de Nós Diario / Sermos Galiza. Coa idea de facer 

unha reportaxe para o semanario en relación á perda de biodiversidade, centrándonos 

nas especies en perigo de extinción na Galiza. Buscaban coñecer que casos 

consideramos máis críticos a este respecto desde diversos grupos ecoloxistas, entre eles 

Verdegaia.Coa idea de poñer o foco en 6 / 8 casos dos máis críticos e ver que accións se 

están a realizar ou non para evitar a situación. 

 

 

Protexendo as Gándaras de Budiño contra o 
ladrillo 
31 xaneiro 

 
Após ter conhecimento polos meios de 

comunicaçom de o governo municipal do 

Porrinho tencionar ceder umha parcela de 

8.000m² do Polígono das Gándaras a ACEESCA 

para construir um centro no que desenvolver um 

projeto de formaçom dual e emprego, a 

associaçom ambientalista Verdegaia comunicou 

polo registro municipal a todos os grupos 

políticos que: 

A parcela fai parte da antiga Lagoa de Budinho. 

Até o ano 2007 estava incluída no Lugar de 

Importância Comunitária das Gándaras de 

Budinho com o que atualmente limita. 

Inicialmente também fora catalogada como Solo 

Rústico de Proteçom de Espaços Naturais no 

PGOM municipal. Está ocupada polo Habitat Prioritário “bosque aluvial de 

amieiros” catalogado com a máxima proteçom da Uniom Europeia segundo a 

Diretiva 92/43/CEE (habitat 91E0 florestas aluviais de Alnus glutinosa e Fraxinus 
excelsior Alno-Padion, Alnion incanae, Salicion albae). É lugar de presença 

habitual do sapoconcho comum (Emys orbicularis) catalogado em perigo de 

extinçom no Catálogo Galego de Espécies Ameaçadas (Decreto 88/2007) e un 

longo etc que fai que Verdegaia tenha feito solicitude da procura dumha 

localizaçom alternativa para o centro de ACEESCA e a conservaçom no seu 

estado natural de todas as parcelas do Polígono das Gándaras que aínda nom 

forom aterradas, propondo a sua inclusom na Rede Natura 2000 dentro da Zona 

de Especial Conservaçom das Gándaras de Budinho.  

Denuncia pola tala nas Gándaras de Budiño 
13 febreiro  

 
 

 

Verdegaia presenta denuncia pola tala nas 

Gándaras de Budiño. A Cámara Municipal do 

Porrinho começou a talar o Habitat Prioritário 

“bosque aluvial de amieiros” do espaço natural 

das Gándaras de Budinho e Ribeiras do Louro 

para posteriormente aterrar o lugar. A 

Conselharia do Ambiente deixa fazer a pesar 

das terras afetadas estaren incluídas no Plano 

de Recuperaçom do sapoconcho comum (Emys 
orbicularis), catalogado Em Perigo de Extinçom.  

 

 

Solicitamos paralizar a caza da rula 
17 abril 

 
 

 

Verdegaia participa dun comunicado conxunto onde varias asociacións 

ecoloxistas solicitan á Xunta paralizar a caza da rula. As asociacións 

ecoloxistas solicitaron no Comité Galego de Caza a suspensión na caza 

desta ave en perigo de desaparición.  

Denunciamos a tala de 85 árbores en Vigo  
22 abril 

 
Verdegaia denunciou que o Concello de Vigo 

comezou nesas datas a polémica tala de 85 

árbores nas rúas e paseos de Vigo. 

Desde Verdegaia denunciouse unha vez máis a 

falta de sensibilidade do Concello de Vigo coa 

nosa biodiversidade urbana. Non dubidamos que 

algúns dos exemplares poidan estar podres e 

provocar danos, aínda que non sempre é o caso. 

Naqueles días de confinamento, onde máis que 

nunca se apreciaba a presenza de natureza, 

árbores, paxaros e outros animais nas nosas 

rúas, o Concello comezou un novo arboricidio. A 

biodiversidade urbana e sobre todo as árbores 

de gran porte son necesarias para humanizar as nosas cidades, manter o aire limpo, dar 

sombra, manter a temperatura, así como ser refuxio de insectos e paxaros. 

 

 

Denunciamos desfeita no camiño de acceso a 
Catro Baroña 
27 abril 

 
Verdegaia apoia a denuncia presentada e dá difusión a desfeita producida pola 

maquinaria dos madereiros que acabaron arrasando o camiño tradicional de acceso a 

Castro Baroña en Porto do Son. 

 

 

Contra a corta de árbores e a queima 
“controlada” 
25 maio 

 
 

A Asociación Ecoloxista Verdegaia, ante o Plan 

Piloto da Consellaría de Medio Rural que 

contemplaba a corta de millares de árbores e a 

queima “controlada” de millares de hectáreas de 

superficie forestal, manifestou o seu descontento 

com estas prácticas que non levan máis que a 

perpetuar un sistema de “loita anti incendios” 

obsoleta e falto de prevención que tanto nós 

como outras organizacións da sociedade civil e 

os propios traballadores dos servizos anti-

incendios, vimos denunciando desde hai anos. 

Denunciamos un episodio de gran mortalidade 
de peixes no río dos Muíños 
30 xullo 

 
 

 

Denunciamos un episodio de gran mortalidade 

de peixes no río dos Muíños, situado no concello 

de Barbadás (Ourense). Na denuncia que 

interpuxemos, solicitamos que o SEPRONA 

levase a cabo as investigacións e análises 

pertinentes, de cara a determinar a orixe do 

vertido e establecer a responsabilidade do 

mesmo. Verdegaia denunciou que este tipo de 

episodios non deben repetirse, e as autoridades 

deben tomar as medidas necesarias para evitalo.  

 

 

 

Concentración ante a vaga de lumes deste verán 
 22 agosto 

 
 

 

Verdegaia, xunto con outras organizacións 

sociais, apoiou e participou na concentración 

que, ante a vaga de lumes deste verán, tivo 

lugar en Ourense o 22 de agosto ás 20h. na 

Subdelegación do Goberno  

Comunicado da APDR con motivo do debate de 
investidura 
04 setembro 

 
Verdegaia apoiou e difundiu un comunicado da 

Asociación pola Defensa da Ría de Pontevedra 

(APDR) que se fixo público con motivo do debate 

de investidura no Parlamento. 

A referencia á empresa ENCE que o Presidente 

Feijóo fixo no seu discurso durante o debate de 

investidura no Parlamento galego, non pode 

deixar indiferente a ninguén; con efecto, e aínda 

que estamos afeitos a escoitar barbaridades por 

parte do PP -e do propio Feijóo- na súa 

impresentábel defensa desta empresa, 

condenada por delito ecolóxico, que segue 

incumprindo a lexislación en materia de vertidos 

á Ría e coas emisións á atmosfera, e que ocupa 

de forma ilegal -e grazas á submisión da Xunta 

de Galicia aos seus intereses particulares- un espazo na Ría de Pontevedra, nesta 

ocasión as declaracións rozaron o absoluto ridículo.  

http://www.verdegaia.org/wp/feijoo-segue-a-representar-os-intereses-de-ence-no-

parlamento-galego/ 

 

 

Pedimos a dimisión do Director Xeral de Montes 
16 setembro 

 
Verdegaia xunto con numerosas entidades 

sindicais, agrarias, ecoloxistas e sociais do país 

pedimos a dimisión do Director Xeral de Montes, 

Tomás Fernández-Couto, por non dispoñer as 

medidas de prevención e vixilancia necesarias 

para evitar a catástrofe incendiaria que 

aconteceu na provincia de Ourense, en 

particular, as áreas afectadas do Parque Natural 

Baixa Limia-Serra do Xurés e do Macizo Central 

no mes de setembro. En tan só tres días o lume 

asolou en Ourense 9000 hectáreas de superficie, 

segundo datos da Xunta (máis de 10.000 Ha, 

segundo fontes non oficiais), das que 3000 Ha 

pertencen ao Parque Natural da Baixa Limia-

Serra do Xurés, e ao Parque transfronteirizo Xurés-Geres, onde gran parte da reserva 

integral do parque xa quedou totalmente arrasada polo lume.  

 

 

http://www.verdegaia.org/wp/feijoo-segue-a-representar-os-intereses-de-ence-no-parlamento-galego/
http://www.verdegaia.org/wp/feijoo-segue-a-representar-os-intereses-de-ence-no-parlamento-galego/

Alegacións contra ampliación da concesión do 
Club Fluvial Lugo 
09 novembro 

 
Apoiamos alegacións contra ampliación concesión Club Fluvial Lugo. 

 

 

Denuncia por vertidos ao río Tambre 
10 novembro 

 
Verdegaia interpuxo denuncia por vertidos ao río 

Tambre ante Aguas de Galiza e o Seprona. 

Estes vertidos levaban véndose varias semanas 

no río e, nunha visita realizada o día 4 de 

novembro púidose observar desde a área 

recreativa e piscina fluvial de Tapia, Ames 

(comarca de Compostela), e continuando río 

arriba dese lugar, e durante varios quilómetros 

até a confluencia co concello da Baña, 

continuando río arriba. Denunciamos estes 

feitos por se fosen constitutivos de delitos contra 

o medio ambiente e os recursos naturais, así 

como de infraccións administrativas atendendo 

ao Regulamento do Dominio Público Hidráulico 

e outras normativas de aplicación.  

 

 

Comunicado sobre a restauración Antela-La 
Nava-La Janda 
27 novembro 

 
Verdegaia apoiou o comunicado sobre a restauración Antela-La Nava-La Janda 

Primeira acción das Brigadas do ano 2020 
11 xaneiro 

O sábado 11 de xaneiro as brigadas realizou a 

súa primeira acción de voluntariado do ano 2020 

e que será tamén a primeira das colaboracións 

das Brigadas coa Comunidade de Montes 

Veciñais en Man Común de Coruxo,  que 

desenvolve unha intensa actividade de 

restauración ambiental do seu territorio. 

Actuouse nas  ribeiras do regato do Pontón, no 

monte comunal de Coruxo. 

 O 18 de xaneiro, As Brigadas 

deseucaliptizadoras voltaron a Ferrolterra para 

dar continuación dos traballos realizados en 

2019 no monte do Calexón (Valón), dando 

continuidade ás de 8 de xuño e 14 de decembro. 

Desta volta realizouse unha plantación manual 

de aproximadamente 300 árbores autóctonas: castiñeiros, carballos e bidueiros 

maiormente. 

 

 

As Brigadas deseucaliptizadoras volven a 
Ferrolterra 
18 xaneiro 

 
As Brigadas deseucaliptizadoras volveron a Ferrolterra para dar continuación dos 

traballos realizados en 2019 no monte do Calexón (Valón), dando continuidade ás de 8 

de xuño e 14 de decembro. Desta volta realizouse unha plantación manual de 

aproximadamente 300 árbores autóctonas: castiñeiros, carballos e bidueiros 

maiormente.. 

Primeira Brigada deseucaliptizadora no Morrazo 
9 febreiro 

 

 

A Comunidade de Montes Veciñais de Darbo (Cangas), en 

colaboración coas Brigadas Deseucaliptizadoras de 

Verdegaia, convocaron a primeira brigada deseucaliptizadora 

no Morrazo. A idea foi a de  arrincar brotes de eucaliptos nos 

montes de San Roque, tras a corta feita no ano 2018. 

 

 

 

 

 

 

 

 

Plantando frondosas en Froxán 
15 febreiro 
 

O 15 de febreiro na Área Conservada pola Comunidade de Froxan(Lousame), as 

brigadas traballaron nunha actividade de plantado de frondosas nativas (carballos, 

bidueiros, castiñeiros, nogueiras, aveleiras, etc.) nas zonas deseucaliptizadas en 2019. 

Parte dos traballos realizáronse  na contorna da turbeira de Campo de Lamas seguindo 

un plan de xestión e recuperación ambiental que foi seleccionado como un dos catro 

casos piloto para a guía “Cómo planificar los proyectos de custodia para adaptarse al 
cambio climático” 

 

 

Entrevista ás Brigadas na SER 
17 febreiro 
 

https://www.ivoox.com/brigadas-deseucaliptizadoras-verdegaia-audios-

mp3_rf_47787125_1.html  

 

 

As brigadas achegáronse a Coruxo en Vigo 
1 marzo 
 

As brigadas achegáronse a Coruxo en Vigo, na zona das ribeiras do regato do Pontón, 

coa Comunidade de Montes Veciñais en Man Común de Coruxo,  a idea foi a de  

continuar o labor de recuperación da zona, comezada en xaneiro, coa plantación de 

diversas especies de árbores autóctonas. 

https://www.ivoox.com/brigadas-deseucaliptizadoras-verdegaia-audios-mp3_rf_47787125_1.html
https://www.ivoox.com/brigadas-deseucaliptizadoras-verdegaia-audios-mp3_rf_47787125_1.html

Arrincar e descascar acacias na zona dunar de 
Nerga 
7 marzo 

 

 

O domingo 7 de marzo, as brigadas achegáronse ao Dunar 

de Nerga en O Hío, A Comunidade de Montes Veciñais do 

Hío (Cangas) convocaron a súa primeira intervención en 

colaboración coas Brigadas Deseucaliptizadoras coa idea de 

arrincar e descascar acacias na zona dunar de Nerga, no LIC 

Costa da Vela. 

 

 

 

 

 

 

 

Homenagem a Carvalho Calero 
17 maio  

 

Desde que se anunciou que 2020 seria o ano de 

Carvalho Calero (1910-1990), a Fundação 

Montescola e as Brigadas deseucaliptizadoras 

de Verdegaia tinham claro que o seu contributo 

tomaria a forma de plantações da árvore pola 

que é conhecido o homenageado: o carvalho. As 

organizadoras não quisseram deixar passar a 

efemêride de 17 de maio sem fazer uma 

plantação de 110 carvalhos (um por cado ano 

desde o nascimento do homenageado), para o 

qual se escolheu a Área Conservada pola 

Comunidade Vizinhal de Frojám (Lousame), 

reconhecida pola ONU e berço das próprias 

Brigadas deseucaliptizadoras. 

 

 

Deseucaliptización na zona de Froxán 
21 xuño 
 

 

O domingo 21 de xuño, Solsticio de Verán as brigadas volven ao monte despois do 

período de confinamento para unha deseucaliptización na zona de Froxán, onde se 

retiraron pés de eucalipto que están a invadir a zona de carballeira e bosque de ribeira. 

As Brigadas traballan en Froxan 
19 xullo 
 

O domingo 19 de xullo as Brigadas traballaron na Área Conservada pola Comunidade de 

Froxan(Lousame),  a actividade tivo como obxectivo a retirada de   pés de eucalipto que 

están a invadir unha zona de carballeira. Na parte da tarde, logo do albaroque, fíxose un 

obradoiro de bioconstrución para aprender a tabicar en barro e palla. 

 

 

Boca de Sapo saca a rúa as camisolas das 
Brigadas para un pasarrúas crítico  
14 agosto 
 

O venres14 de agosto as brigadas voltan actuar, desta volta o colectivo Boca de Sapo 

sacou a rúa as camisolas das Brigadas deseucaliptizadoras para un pasarrúas crítico coa 

invasión do eucalipto na Galiza. 

http://verdegaia.org/brigadas/archivos/646 

 

 

Deseucaliptización na zona de Froxán 
23 agosto 

 

 

O domingo 23 de agosto as Brigadas traballaron na Área 

Conservada pola Comunidade de Froxan(Lousame), para 

unha deseucaliptización na que se eliminaron  os pés de 

eucalipto que están a invadir unha zona de carballeira. A 

intervención foi grabada desde un drone / globo aerostático. 

Na parte da tarde, logo do albaroque, houbo un faladoiro e 

debate con Stefan Laxness (profesor naArchitectural 

Association School of Architecture in London) e o equipo do 

Laboratorio Ecosocial do Barbanza sobre “Rewilding” (volta 

ao salvaxe) e o papel das comunidades locais e os seus 

usos tradicionais na conservación e recuperación da 

biodiversidade. 

 

 

 

http://verdegaia.org/brigadas/archivos/646
https://www.stefanlaxness.com/

As Brigadas Deseucaliptizadoras ao monte coa 
Asociación Veciñal de Lentille 
17 outubro 

 

 

As Brigadas Deseucaliptizadoras voltáronse botar ao monte, 

da man da  Asociación Veciñal de Lentille, para combater a 

invasión de mimosa (Acacia dealbata) que sofre a comarca.. 

 

 

 

 

 

 

 

 

 

Volveron as brigadas a Ferrolterra 
24 outubro 
 

Volveron as brigadas a Ferrolterra – Trasancos, nunha acción de colaboración coa 

Asociación Bétula de custodia do territorio. Nesa ocasión traballouse na zona de 

Montefaro (Ares) con magníficas vistas ás rías de Ares e Ferrol. O traballo realizouse en 

dúas parcelas nas cales os eucaliptos foron talados aproximadamente hai seis meses e a 

actividade consistiu en  machacar os rebrotes de eucalipto que xa agroman e amorealos 

de modo que non estorben posibles labores futuras de repoboación con autóctonas. 

Plantación de 150 árbores autóctonas en 
Mondariz 
05 decembro 

 

 

En Mondariz, realizouse a plantación de 150 árbores 

autóctonas, todas fillas de castiñeiros e carballos 

centenarios da mesma vila. Asimesmo, peláronse as 

cortizas dun foco de mimosa para secalas e frear o 

avance desa gran inimiga invasora do monte galego. 

A intervención manual nesta roga tivo como obxectivo o 

secado dun foco de mimosa preto da fonte de Troncoso 

para que non vaia a máis e plantar castiñeiros e 

carballos novos xunto con veciñas e veciños da vila. 

 

 

 

 

 

As Brigadas na última roga do ano en Froxán 
26 decembro 
 

as Brigadas xuntáronse para a última roga do ano na Área Conservada pola Comunidade 

de Froxán(Lousame), para unha xornada de deseucaliptización e consolidación de 

traballos realizados en convocatorias anteriores. 

 

 

Moeda social “A Sabia” para as brigadistas 
participantes 
2020 

 

Verdegaia colabora coa moeda social A sabia na 

procura de crear sinerxías entre persoas e redes 

sociais, comunitarias, solidarias e ambientais 

fomentando o consumo de proximidade baseado 

na confianza e o apoio mutuo, e procura 

favorecer o pequeno comercio e o autoemprego. 

A Sabia ofrece, ás e aos Brigadistas que o 

desexen, unha cantidade en moeda social que 

poderán recibir na súa conta cada vez que 

participen nunha brigada como a desta 

convocatoria. 

 

https://asabiagalega.wordpress.com/

Brigadas Permanentes 
2020 

 
Brigada permanente individual/para conviventes en Froxán 

http://verdegaia.org/brigadas/archivos/685 

  

http://verdegaia.org/brigadas/archivos/685


páx. 21 
 

 

 

 

 

 

 

 

 

 

 

 

 

 

 

 

 

 

LITORAL 

Denunciamos vertidos de augas industriais á 
rede de saneamento urbana de Ribeira 
01 xaneiro 

 
Verdegaia denunciou a existencia de vertidos sistemáticos de augas industriais do 

polígono de Xarás á rede de saneamento urbana da EDAR de Ribeira. 

Verdegaia  tivo acceso á auditoría realizada por Adantia, en relación ao funcionamento 

desa instalación. Nel aparecen recollidas numerosas eivas que non parecen moi 

razoables nunha infraestrutura que leva tan pouco tempo en funcionamento. Entre elas, a 

existencia dun aliviadoiro de auga de orixe industrial que alivia á rede de saneamento 

urbana. Cómpre salientar que en tódolos documentos oficiais relacionados coa EDAR 

insístese en que esta está proxectada para auga urbana, e non para augas industriais. 

No 2017, cando Augas de Galicia sacou a exposición pública a Proposta de resolución de 
autorización de vertido para a EDAR, Verdegaia , xa naquela altura, presentou 

alegacións. Unha delas facía referencia á presencia de augas industriais na rede de 

colectores, augas que estaban provocando fallos de funcionamento das instalacións, así 

como cheiros continuados que provocaron -e seguen a provocar- as queixas da 

veciñanza. A resposta de Augas de Galicia a esa alegación foi que “…quedan fóra do 
expediente tamén todas aquelas consideracións relativas ao saneamento do Polígono de 
Xarás, que non se atopa conectado á EDAR da que procede o vertido obxecto do 
presente expediente administrativo.” 

http://www.verdegaia.org/wp/graves-irregularidades-na-edar-de-ribeira/  

 

 

Manifesto en defensa da Calzoa 
12 xaneiro 

 
Verdegaia publicou un manifesto en defensa da 

Calzoa, que, xunto con máis de 40 colectivos, 

asinamos e divulgamos. Desde a súa 

designación como espazo de esparexemento 

canino, o declive sufrido por estas especies no 

areal de A Calzoa é moi preocupante, como así 

constatan os censos e observacións realizados 

por asociacións de defensa e estudo da 

natureza. 

En Verdegaia consideramos necesarios espazos 

de esparexemento para o crecente número de 

mascotas, pero outras opcións sensatas son 

posibles e foron propostas, aínda que non foron 

tidas en conta polos organismos competentes. Esta necesidade debe ser atendida con 

seriedade e responsabilidade, pois non pode estar por encima da conservación, e o uso 

destes refuxios da fauna debe ser sustentable e respectuoso. 

 

 

http://www.verdegaia.org/wp/graves-irregularidades-na-edar-de-ribeira/

Pedimos ao Comisario de Ambiente, Océanos e 
Pesca a protección dos mamíferos mariños 
16 xaneiro 

 
Verdegaia asinou, xunto con outras 

organizacións, un comunicado no que se pide ao 

Comisario de Ambiente, Océanos e Pesca a 

protección dos mamíferos mariños que morren 

polas artes de pesca. 

A captura incidental de baleas, golfiños e toniñas 

en artes de pesca, coñecida como “capturas 

accidentais”, mostra a máis significativa ameaza 

global e europea á súa conservación. 

Denunciamos que hai leis da UE para evitar 

capturas accesorias. Mais non son aplicadas. Os 

Estados-Membros fallaran sistematicamente na 

posta en funcionamento de medidas de 

conservación adecuadas, e no establecemento e 

aplicación de sistemas de vixilancia para comprender mellor as causas exactas e a 

escala do problema. 

 

 

Reunímonos coa Confraría Virxe do Carme de 
Arcade 
17 xaneiro 

 
Diversos colectivos, entre eles Verdegaia, fomos invitados a unha reunión coa confraría 

de pescadores Virxe do Carme, de Arcade, Pontevedra. Os membros da Confraría 

consideraron de interese explorar a posibilidade de establecer vías de cooperación con 

entidades relacionadas ca protección medioambiental da ría de Vigo. Entendendo que 

eran os primeiros interesados na conservación e recuperación dos ecosistemas mariños 

e a necesidade de levar a cabo accións encamiñadas á súa defensa. 

 

 



páx. 24 
 

Informe Bandeiras Negras 
xuño 

 
Este 30 de xuño, Verdegaia colaborou xunto con 

Ecoloxistas en Acción e a Asociación pola 

defensa da ría de Pontevedra (APDR) na 

presentación galega do informe bandeiras 

negras 2020. 

No acto, realizado na vila de Pontevedra, 

informouse das bandeiras concedidas este ano 

tanto á mala xestión como á contaminación. 

Verdegaia leva organizando desde o ano 2008 o 

informe galego de bandeiras negras, 

denunciando aqueles puntos que consideramos 

críticos na nosa costa. Na Galiza danse dúas 

bandeiras por provincia, non se fai unha 

diferenciación por rías senón por provincias polo que nos corresponden un total de seis 

bandeiras. 

 

 

Solicitamos a Costas unha solución para o río 
Listres en Ribeira 
21 xullo 

 
Verdegaia solicita a Costas unha solución para o 

estado do regato de Listres, en Ribeira. 

Verdegaia enviou un escrito á Demarcación de 

Costas, solicitando unha solución para o estado 

no que se atopa o regato de Listres, entre 

Castiñeiras e Aguiño (concello de Ribeira). 

O regato, que é estacional (no verán con 

frecuencia baixa seco) e presenta 

desembocadura de curso variable, 

desembocaba anteriormente na praia despois de 

facer un percorrido de meandros cambiante, 

adaptándose á estrutura do areal. Así foi ata 

que, en 2015, desde esa Demarcación de 

Costas decidiron modificar a desembocadura, e 

forzar a súa saída en liña recta, para o que se instalou unha cerca de madeira de gran 

altura, ademais de acumular area a ambos lados da cerca, ata chegar practicamente á 

altura da mesma por ambos lados. 

Como resultado desa intervención, o regato queda frecuentemente estancado na zona 

alta da praia. Un problema que se ve progresivamente agudizado polo deterioro paulatino 

da citada instalación, que nestes momentos atópase xa semiderruída, con gran parte da 

estrutura tirada sobre a canle do regato.  A situación vese agravada, ademais, polos 

vertidos periódicos que se producen no regato desde a posta en funcionamento, en 

agosto de 2016, da EDAR de Ribeira. 

Solicitamos a supresión do Motorbeach en 
Valdoviño 
29 xullo 

 
Verdegaia solicitou á Demarcación de Costas en 

Galiza e á Dirección Xeral de Patrimonio Natural 

a supresión do Motorbeach en Valdoviño. 

Cancelación que foi levada a cabo pola situación 

sanitaria. Pola nosa parte, e así o manifestamos, 

pensamos que hai moitos máis motivos para que 

ese tipo de festivais non se volvan celebrar 

nunca nun lugar como o previsto, pois se a 

saúde pública é importante, a saúde dos nosos 

ecosistemas tamén o é: ambas están ligadas. O 

lugar onde estaba prevista a celebración do 

Motorbeach é un espazo protexido que reúne, 

practicamente, tódalas figuras de protección que 

poder ter un espazo destas características. 

 

Alegacións ao proxecto das Percebeiras na 
Coruña 
13 outubro 

 
 

 

Desde Verdegaia apoiamos alegacións veciños 

da Coruña. Alegacións ao proxecto das 

Percebeiras. 

Pedimos paralización do proxecto de ampliación 
da Terminal de Bouzas 
31 decembro 

 
O Ministerio para la Transición Ecológica y el 
Reto Demográfico, a finais de decembro de 

2020, iniciou os trámites (período de consultas 

sectoriais) para levar a cabo a Avaliación 

Ambiental Estratéxica do proxecto de ampliación 

da Terminal de Bouzas. 

Desde Verdegaia consideramos irregular, e así o 

fixemos saber, que se pretenda tramitar a 

avaliación ambiental dun proxecto no ámbito da 

zona de servizo do Porto de Vigo, neste caso a 

ampliación da terminal de Bouzas, carecendo do 

documento fundamental que é o que define dita 

zona de servizo. O Porto de Vigo carece de 

DEUPPV (Delimitación dos Espazos e dos Usos Portuarios do Porto de Vigo). Desde 

Verdegaia vemos innecesaria a ampliación proxectada, e pedimos que se interrompa a 

tramitación da Avaliación Ambiental da que se fala, tanto en canto non se aprobe a 

preceptiva e imprescindible DEUPPV, que é o documento necesario que indica que 

cousas e como se poden facer na zona portuaria 

Pedimos aos concellos que desaproben as 
batidas contra raposos 
08 febreiro 

 
 

 

Apoiamos o Manifesto contra o campionato de 

caza do raposo enviado por distintos colectivos 

ecoloxistas aos concellos, pedindo que se 

sumen á iniciativa de Poio e outros concellos 

desaprobando as batidas contra os raposos. 

 

 

 

 

 

 

 

 

Participamos da campaña “Tu abrigo, su vida” 
08 febreiro 

 
 

 

Verdegaia participa da campaña da organización “Tu abrigo, 

su vida” que procura o feche das granxas de visóns. Tu 

Abrigo Su Vida é unha organización que traballa pola 

prohibición das granxas de visóns no estado español, e que 

está adherida á Fur Free Alliance, coalición internacional de 

máis de 50 organizacións. 

 

 

 

 

 

 

 

  

http://www.verdegaia.org/wp/wp-admin/post.php?post=3850&action=edit
http://www.verdegaia.org/wp/wp-admin/post.php?post=3850&action=edit

Alegacións ás obras de Drenaje Temporal de la 
mina de Touro 
04 xaneiro 

 
04/01 Presentamos alegacións á solicitude de autorización para as obras do “Proyecto de 

Drenaje Temporal de la mina de Touro”, nos concellos de Touro e O Pino (A Coruña). 

 

 

Xuntanza de colectivos sobre acaparamento de 
terras 
08 febreiro 

 
Participamos en Vilalba nunha xuntanza de colectivos convocados polo Sindicato 

Labrego Galego sobre acaparamento de terras. 

Dentro dos ámbitos de macrogranxas, minaría, forestal, eólicos e outros varios estívose 

analizando cales son as causas que levan ao acaparamento de terras, os efectos que 

tiñan, e o xeito que temos para afrontalo. 

Falouse que hai redes de residuos, minería, etc., mais propuxeron a posibilidade de crear 

outra rede de colectivos conxunta para unificar loitas e compartir recursos e aforrar 

esforzos. Propúxose a colaboración entre colectivos en cousas como a creación dunha 

canle de Youtube, creación de banco de recursos (alegacións, peticións de información, 

etc.), e falouse de abrir unha canle de comunicación entre colectivos. 

 

 

Achegas ao Plan Hidrolóxico 2021-2027 
08 febreiro 

 
Presentamos achegas ao Plan Hidrolóxico 2021-2027 relativas a ausencia de 

información sobre o deterioro de varias masas de auga pola presión da minaría. Augas 

de Galicia confirmounos en escrito de 22/12 que algunhas das nosas achegas serían 

tomadas en consideración. 

San Finx: que ninguén mire para outro lado 
30 marzo 

 
Verdegaia pediu axuda á poboación para 

axudarmos a gañar o concurso do Instituto 

Xeolóxico Mineiro para visibilizar o risco de 

colapso das presas mineiras de San Finx 

(Lousame). Decidimos participar no concurso 

cun relato sobre o problema que supón o 

abandono das presas mineiras de San Finx que, 

desde fai un ano, Xunta e Sacyr tentan facer 

pasar por “instalacións hidroeléctricas” para 

evitar as súas obrigas de restauración e 

desmantelamento. 

 

 

 

Campaña sobre as presas de residuos de San 
Finx consegue premio  
25 abril 

 
Unha campaña sobre as presas de residuos de San Finx consegue o premio do Instituto 

Xeolóxico e Mineiro. O obxectivo da candidatura era denunciar a situación crítica e de 

abandono dunhas instalacións de residuos de máis de 80 anos de actividade. A 

candidatura foi a que maior número de interaccións recibiu nas redes sociais, recibindo 

apoios de todo o mundo. 

 

 

A Xunta tenta sacar adiante 1000 proxectos 
industriais controvertidos 
05 maio 

 
Verdegaia xunto con Asociacións de todo o País, lanzou unha ALERTA AMBIENTAL, 

denunciando que a Xunta tenta aproveitar o estado de alarme para sacar adiante 1000 

proxectos industriais especialmente controvertidos nun momento no que o pobo non ten 

garantidos os seus dereitos. 

 

 

A Xunta usa os seus letrados para defender 
funcionarios e cargos imputados 
26 xuño 

 
Verdegaia denunciou que a Xunta usa os seus letrados para defender funcionarios e 

cargos imputados en relación ás minas de San Finx -Verdegaia demandou a revogación 

inmediata da asistencia xurídica, por ser contraria ao dereito e “escandalosa” neste caso 

de contaminación continuada. -Varios funcionarios e cargos da Xunta enfróntanse a unha 

investigación xudicial que examina se mentiron en relación ás presas de residuos das 

minas, omitindo a responsabilidade de restauración e un proceso de avaliación de 

impacto. 

 

 

Alegacións ao pase a concesión de Explotación 
da Alberta I 
18 agosto 

 
Presentamos alegacións ao procedemento de pase a concesión de Explotación do 

permiso de investigación Alberta I de minaría de litio en Beariz. 

 

 

Carta Aberta rexeitando a nova estratexia 
europea de materias primas críticas 
29 setembro 

 
A rede ContraMINAcción, da que fai parte Verdegaia, xunto con 234 colectivos da Europa 

e do resto do mundo presentaron ante a Comisión Europea unha dura Carta Aberta 

rexeitando a nova estratexia europea de materias primas críticas lanzada no mes de 

setembro. A estratexia da UE pretende achandar o camiño para unha nova vaga de 

minaría na Europa, procurando reducir os trámites ambientais e contrarrestar a oposición 

social á minaría destrutiva. Frente a isto, os grupos asinantes reafirmáronse no dereito 

das comunidade de dicir non aos proxectos mineiros. No documento da Comisión 

Europea incluíase un mapa das zonas nas que se pretende promover novos proxectos 

mineiros das chamadas “materias primas críticas”, destacando na Galiza os 

macroproxectos de minaría a ceo aberto de cobalto, níquel e cobre de Castriz, en Santa 

Comba, e a cadea de minas de litio e tantalio que se pretenden implantar entre a Serra 

de Cando e o Monte Seixo, nos concellos de Beariz, Forcarei, Cerdedo, A Lama, Covelo, 

Boborás, O Irixo e Avión. 

 

 

O Tribunal Supremo chumba a licenza 
urbanística da mina que ameaza a Cova Eirós 
07 outubro 

 
O Tribunal Supremo chumba a licenza urbanística da mina que ameaza a Cova Eirós e 

ContraMINAcción denuncia como, nada máis gañar firmeza a sentenza, a empresa 

aumentou de xeito frenético o ritmo da explotación, poñendo en risco o patrimonio e pide 

non demorar máis a inclusión de Cova Eirós no conxunto de Patrimonio da Humanidade 

da UNESCO que conforman 18 covas con arte rupestre do norte peninsular. 

Verdegaia alerta as autoridades alemás sobre a 
situación na mina de Santa Comba 
06 novembro 

 
Verdegaia presentou denuncias administrativas e penais ante as evidencias de 

contaminación e os posíbeis delitos contra o ambiente e de prevaricación ambiental. Na 

misiva ao embaixador en Madrid e aos ministerios responsábeis alertan sobre a ausencia 

de avaliación ambiental e a contaminación por metais pesados. 

 

 

Verdegaia denuncia Grupo Mineiro Santa 
Comba por verteduras de metais pesados 
13 novembro 

 
Reiteramos a denuncia ante Augas de Galicia 

por verteduras de metais pesados do Grupo 

Mineiro Santa Comba. Augas de Galicia non 

está actuando ante as continuas denuncias 

levadas a cabo por organizacións ecoloxistas e 

agrarias ante uns feitos que se manteñen 

reiterados no tempo desde finais do pasado 

outubro. O 27 de outubro, e en datas 

posteriores, diversos colectivos ambientais e 

agrarios denunciamos ante Augas de Galicia a 

existencia de verteduras desde o “Grupo Mineiro 

Santa Comba”, consistente en achiques de 

augas residuais industriais de mina procedentes das plantas inundadas do referido grupo 

mineiro. Tales achiques eran vertidos desde unha serie de balsas de residuos mineiros 

situados ao sur das instalacións ao Rego da Braña Ancha . Con posterioridade á 

presentación das referidas denuncia, sen que Augas de Galicia interviñese, en Verdegaia 

tivemos constancia que a empresa titular das concesións mineiras iniciou entre finais da 

primeira semana de novembro e o día 10 de novembro, as verteduras por gravidade 

desde o denominado “Transversal Carballeira”, que se encontra nas proximidades dos 

núcleos rurais de Carballeira, Santa Sabiña e Guldrís. 

 

 

Após das denuncias de Verdegaia a Xunta 
denega o permiso ao proxecto Alberta I 
13 novembro 

 
Após das denuncias de Verdegaia e outros colectivos de ContraMINAcción, a Xunta 

denega o permiso ao proxecto Alberta I de minaría de litio en Beariz. Xustifícao por un 

informe negativo da Confederación Hidrográfica Miño-Sil, mais o proxecto carecía de 

Estudo de impacto ambiental e tiña outras moitas irregularidades. 

Contestamos a Folla de Ruta para a xestión 
sustentable das materias primas minerais 
26 novembro 

 
Verdegaia colaborou coa Rede Ibérica de Plataformas Contra Proxectos Mineiros na 

elaboración dun documento para contestar á “Consulta Pública para a elaboración da 

Folla de Ruta para a xestión sustentable das materias primas minerais. Denunciamos que 

o Ministerio para a Transición Ecolóxica e o Reto Demográfico se embarca nun plan 

sobre ‘xestión sustentable de materias primas minerais’ cara a unha economía 

climaticamente neutra en 2050 pero pretende conseguilo esixindo e aumentando o 

consumo destas. 

 

 

Adherímonos á Plataforma SOS Suído-Seixo 
18 decembro 

 
Adherímonos á Plataforma SOS Suído-Seixo ante a pretensión de Recursos Minerales de 

Galicia, S.A. de explotar unha mina no monte de Doade (Beariz), e da solicitude de 

concesión de explotación mineira Alberta I, que afecta os concellos de Avión, Beariz, 

Forcarei, A Lama e Cerdedo-Cotobade. 

RESIDUOS E CONSUMO 

Instamos a Augas de Galicia a o problema das 
augas industriais do concello de Ribeira 
27 xaneiro 

 
Verdegaia leva tempo traballando na 

problemática da EDAR de Ribeira. En xaneiro de 

2020, e tras varias denuncias feitas por 

Verdegaia, o xerente de Augas de Galicia, 

Gonzalo Mosqueira, recoñeceu ante os medios 

que se estaban a vulnerar os termos da 

autorización de vertidos para a EDAR de Ribeira. 

Vertidos industriais que se verten ao colector da 

depuradora e que a EDAR non está preparada 

para depurar. En Verdegaia pensamos que as 

augas industriais non deben supoñer un prexuízo 

para ningún sector, nin para a saúde das 

persoas, nin para o medio. Deben ser, como se 

recolle na nosa lexislación, debidamente depuradas en orixe (e corresponde tanto ao 

Concello como a Augas de Galicia velar para que se cumpra a lei neste aspecto); e 

despois deben ser xestionadas de xeito que non afecten nin ao bo funcionamento da 

EDAR, nin á nosa ría, nin ao ambiente. O bo funcionamento das instalacións pode verse 

comprometido pola presencia nelas de augas industriais, polo que envialas á rede de 

urbanas non supón unha solución, senón a creación dun problema engadido. Nesa 

altura, instamos a Augas de Galicia a afrontar con decisión e valentía o problema das 

augas industriais do concello de Ribeira. Un problema que de non resolverse pronto pode  

supoñer un grave prexuízo para a nosa ría a medio e longo prazo. 

 

 

Campaña contra a correspondencia electoral 
06 xuño 

 
 

 

Desde Verdegaia fixemos unha campaña contra a 

correspondencia electoral. Denunciamos que entre 

os moitos despropósitos das campañas e pre-

campañas electorais, está a do envío masivo de 

propaganda aos domicilios. Defendemos que non ten 

sentido o desperdicio de papel que supón o envío 

desa propaganda nunha época na que é posible a 

comunicación telemática minimizando o consumo de 

materiais e enerxía. 

Pedimos aos partidos que reduzan o seu lixo 
electoral  
08 xullo  

 
Verdegaia pide aos partidos que reduzan o seu 

lixo electoral. 

Na actual situación de crise climática, na que a 

xestión de residuos desempeña un importante 

papel porque coa reutilización e a reciclaxe de 

materiais conséguese un substancial aforro de 

materiais e enerxía, entendemos, e así o 

trasladamos aos partidos políticos,  que é 

preciso cuestionar o xeito no que se organizan 

as campañas electorais porque supoñen un 

importante impacto ambiental pola cantidade de 

residuos que xeran. 

 

 

 

Verdegaia denuncia na Xunta electoral o 
abandono da propaganda electoral 
03 setembro 

 
Verdegaia denuncia diante da Xunta electoral o 

abandono da propaganda electoral para que 

modifique a normativa e obrigue os partidos a 

facerse responsábeis de retirar toda a 

propaganda utilizada nun prazo determinado. 

Da mesma forma presentamos unha proposta en 

diversos concellos de todo o país nos que 

detectamos propaganda abandonada para que 

se actúe de oficio contra estes actos incívicos e 

que en moitos concellos vulneran a normativa 

que prohibe expresamente a pegada de carteis 

fora dos locais habilitados para tal efecto. 

 

 

Verdegaia apoiou a Moratoria á Gandaría 
Industrial #MenosCarneMellorCarne 
23 decembro 

 
Verdegaia, apoiou a Moratoria á gandaría industrial #MenosCarneMellorCarne. As 

explotacións gandeiras intensivas xeran graves riscos para a saúde pública, o medio 

ambiente, o mundo rural e o benestar animal.  

http://www.verdegaia.org/wp/wp-admin/post.php?post=5005&action=edit

MUDANZA CLIMÁTICA 
  



páx. 39 
 

Participamos na Asemblea do Movemento 
Galego polo Clima 
11 xaneiro 

 
Verdegaia participou na Asemblea do Movemento Galego polo Clima. Na Asemblea 
participaron máis de 40 persoas procedentes de todo o país que representaban a máis de 
80 organización asinantes do Manifesto Galego polo Clima realizado en 2019 e que sigue 
sumando apoios. 

 

 

Verdegaia presentou alegacións eólicos 
Salgueiros 
23 marzo 

 
Verdegaia presentou alegacións eólicos Salgueiros (Ponteceso). 

 

 

Verdegaia participa da Acción global polo clima 
2020. 
24 abril 

 
Verdegaia participa da Acción global polo clima 2020. A idea é reivindicar que se poña no 
centro o medio ambiente e as persoas e se teñan en conta criterios de xustiza social e 
climática. 

 

 

Informe sobre as emisións totais galegas de 
gases de invernadoiro (GEI) 
30 abril 

 
Verdegaia fai un informe onde pon en evidencia que as emisións totais galegas de gases 
de invernadoiro (GEI) caen ao seu nivel máis baixo dende 1990. Neste informe 
denunciamos a pouca ambición da Estratexia Galega de Cambio Climático e Enerxía 
2050 do Goberno galego, que segue a defender a queima de carbón. Endesa segue a ser 
a empresa responsable do maior volume de emisións directas de CO2, mentres Alcoa xa 
supera a Naturgy, que pechará a central de Meirama este ano. Denunciamos tamén que 
Malia a baixada da súa actividade, a central térmica de carbón das Pontes (Endesa) 
volveu ser, con diferenza, a industria que máis contribúe á crise climática desde a nosa 
terra. 

 

 

http://www.verdegaia.org/wp/wp-admin/post.php?post=3959&action=edit

Solicitamos saída do Estado Español do Tratado 
da Carta da Enerxía 
28 maio 

 
 
 
Verdegaia asinou o escrito que solicita a saída 
do estado español do Tratado da Carta da 
Enerxía. 

 

 

 

 

 

 

 

 

Decálogo do Movemento Galego polo Clima 
17 xuño 

 
 
 
O Movemento Galego polo Clima (MGPC), do 
que forma parte Verdegaia, preparou un 
Decálogo para presentar, ante os partidos 
políticos e a sociedade, propostas de acción 
para combater o Cambio Climático desde as 
institucións galegas. 

 

 

 

 

 

 

https://movementogalegopoloclima.wordpress.com/2020/06/14/decalogo-polo-clima/

Celebramos o peche da central de carbón de 
Meirama 
01 xullo 

 
 
01/07- .A plataforma “Galiza, un futuro sen 
carbón”, da que fai parte Verdegaia, celebra o 
peche da  central de carbón de Meirama como 
un importante logro na loita contra a emerxencia 
climática global. Xunto coa central de Meirama, 
situada no concello coruñés de Cerceda, 
pecharán outras sete centrais de carbón 
españolas, no que supón un punto de inflexión 
de cara ao abandono da produción eléctrica con 
carbón no Estado español. O carbón é o 
combustible fósil que máis contribúe ao cambio 
climático. 

 

 

 

Demandas de ‘Galiza, un futuro sen carbón’ aos 
partidos políticos 
10 xullo 

 
Desde a plataforma “Galiza, un futuro sen 
carbón” da que formamos parte Verdegaia,  
lanzamos dúas demandas moi concretas ás 
candidaturas que se presentaron ás eleccións ao 
Parlamento galego. As dúas medidas defendidas 
pola plataforma, integradas ademais no 
Decálogo polo Clima proposto polo Movemento 
Galego polo Clima ante as próximas eleccións 
autonómicas, foron as de: 

-Apoiar a solicitude de peche de Endesa para a 
central de carbón das Pontes (no segundo 
semestre de 2021) e rexeitar totalmente a co-
combustión de carbón e lodos de depuradora ou 
calquera outro tipo de residuos orgánicos como 

alternativa para a continuidade desta central máis alá de 2021. 

-Aumentar a ambición da Estratexia Galega de Cambio Climático e Enerxía de forma que 
procure un obxectivo de redución das emisións territoriais de Gases de Efecto 
Invernadoiro (GEI) do 65% en 2030 con respecto a 1990, para acadar a meta de 
emisións netas cero en 2040. 

Reclamación ante o Banco Europeo de 
Investimento (BEI) 
12 xullo 

 
Verdegaia presenta formulario de reclamación ante o BEI. O BEI está estudando a 
viabilidade para darlle un préstamo á Greenalia para a execución dos parques eólicos 
Bustelo-Campelo-Monte Toural. www.eib.org/en/projects/pipelines/all/20180681 

 

 

ILP contra o Cambio Climático, para a mellora 
do bosque atlántico e por un rural sostible 
04 agosto 

 
 
 
Verdegaia colaborou coa Iniciativa Lexislativa 
Popular, promovida pola Fundación Galicia 
Verde, de loita contra o Cambio Climático a nivel 
autonómico para a mellora do bosque autóctono 
e a recuperación do medio rural sostible. Esta 
ILP centraba a iniciativa na recuperación do 
bosque autóctono, na deseucaliptización e 
eliminación especies invasoras, no incremento 
da biodiversidade e as áreas protexidas e na 
mellora e revitalización do mundo rural 
promovendo a economía social, circular e de 
proximidade. 

 

 

 

 

Presentación de O Libro do Clima 
24 setembro  

 
 
 
Verdegaia organizou, coa participación de Nais 
polo Clima, a presentación de O Libro do Clima, 
publicado por Catro Ventos editora. A 
presentación estivo vinculada ás actividades 
que, polo 25 de setembro, se realizan a nivel 
mundial para demandar accións globais contra o 
cambio climático. Desde Galiza, o Movemento 
galego polo clima, realiza accións baixo o lema 
Xustiza climática para saír de todas as crises! 
#XustizaClimática, que se realizaron entre o 21 
de setembro e o 4 de outubro. 

 

http://www.eib.org/en/projects/pipelines/all/20180681
https://fundaciongaliciaverde.org/es/la-fundación/cambio-climatico/ilp-contra-el-cambio-climatico
https://fundaciongaliciaverde.org/es/la-fundación/cambio-climatico/ilp-contra-el-cambio-climatico
https://fundaciongaliciaverde.org/es/la-fundación/cambio-climatico/ilp-contra-el-cambio-climatico
https://fundaciongaliciaverde.org/es/la-fundación/cambio-climatico/ilp-contra-el-cambio-climatico
https://fundaciongaliciaverde.org/es/la-fundación/cambio-climatico/ilp-contra-el-cambio-climatico

Xustiza climática para saír de todas as crises!  
25 setembro  

 
 
Xustiza climática para saír de todas as crises! 
Foi o lema escollido polas organizacións do 
Movemento Galego polo Clima, da que 
Verdegaia fai parte,  para realizar accións ao 
redor do 25 de setembro, data escollida a nivel 
internacional para loitar contra a emerxencia 
climática. Este lema pretendeu facer fincapé nas 
posibilidades de buscar solucións para saír das 
diferentes crises dunha maneira social e 
ambientalmente xustas. O cambio climático é a 
principal crise á que nos enfrontamos a nivel 
planetario como especie, xa que os efectos 
producidos polos Gases de efecto invernadoiro 
(GEI) afectan ao ambiente e deriva en situación 
de crises sociais e humanitarias ás que cada 
vez, se non revertemos a situación, será máis 

difícil facerlle fronte. 

 

 

Alegacións ao Parque ao eólico Campelo 
08 outubro  

 
Verdegaia presentou alegacións Parque ao eólico Campelo. 

 

 

Ameazas de novos aproveitamentos enerxéticos 
na Cordilleira Cantábrica 
03 novembro 

 
Verdegaia asinou o manifesto, xunto con outras entidades de todo o estado, «AQUÍ 
NON» sobre as ameazas de novos aproveitamentos enerxéticos na Cordilleira 
Cantábrica. Esta campaña non pretende discutir a necesidade de abordar unha transición 
no modelo enerxético, nin cuestionar a enerxía eólica como medio de aproveitamento dun 
recurso limpo. O obxectivo é a preservación dos usos e valores que atesouran esas 
áreas de montaña, probabelmente os espazos menos humanizados e, por iso, reservas 
de biodiversidade e localización principal das áreas protexidas nas súas diversas 
formulacións (Parques Naturais e Nacionais; Rede Natura 2000). 

Manifesto en contra dos eólicos na Serra do 
Galiñeiro 
18 novembro 

 
Verdegaia, que fai parte da plataforma en defensa da Serra do Galiñeiro, asinou o 
manifesto en contra dos eólicos na Serra do Galiñeiro. 

 

 

Lanzamento do Manifesto “Aldeas con 
Horizonte” 
19 novembro 

 
Nesta data, uns 60 colectivos galegos do ámbito 
ecoloxista, entre eles Verdegaia, sindical, 
veciñal, cultural, xunto con plataformas de 
persoas e comunidades de montes afectadas 
por parques eólicos abusivos en Galiza lanzaron 
o Manifesto “Aldeas con Horizonte” no que se 
demanda unha moratoria de novos parques 
eólicos, a revisión dos xa aprobados nos que 
haxa conflito social e/ou ambiental e a 
elaboración dun novo marco normativo en 
materia eólica que promova no país un modelo 
de implantación desta enerxía máis ordenado, 
sostible, social, participativo, xusto e racional. 
Desde Aldeas con horizonte” defendemos un 

novo modelo de desenvolvemento eólico para Galiza. 

 

 

Comunicado con motivo do 5º aniversario da 
sinatura do Acordo de París 
12 decembro 

 
Verdegaia tirou comunicado con motivo do 5º aniversario da sinatura do Acordo de París 
e, participou na convocatoria a nivel internacional na que se demandaban accións 
políticas efectivas para combater a emerxencia climática e que o incremento de 
temperatura a nivel global non alcance os 1,5ºC. Fixéronse mobilizacións globais  
descentralizadas, orientadas a denunciar as políticas de “lavado verde” realizadas polas 
grandes empresas, maiores contribuidoras de emisións a nivel global. No noso país 
fixéronse pequenas accións  debido ás limitacións de actividades grupais, con accións en 
Vigo, Pontevedra e Compostela durante os días 11 e 12 de Decembro. 

O TSXG anula acordo da Xunta que aprobou o 
parque eólico Serra do Oribio 
15 decembro 

 
Neste día tivemos noticia de que a denuncia presentada por Verdegaia no recurso 
Contencioso-Administrativo  ante o TSXG, contra o acordo do Consello da Xunta polo 
que se aproba a modificación do parque eólico Serra do Oribio, tirou os seus froitos, a 
sentenza do TSXG recolle as nosas demandas. Ese tribunal emitiu tres sentenzas 
exemplares, a de Verdegaia; a de Petón do Lobo e a de ADEGA xunto coa Fundación 
Oso Pardo e Sociedade Galega de Ornitoloxía. Estas tres sentenzas anulan e deixan sen 
efecto, por non ser conforme a Dereito, dito acordo do Consello da Xunta do 27 de xuño 
de 2019. Verdegaia celebrou o que pensamos foi  unha sentencia histórica, na medida en 
que reproduce moitos dos argumentos que vimos expoñendo desde hai tempo tanto os 
colectivos ecoloxistas como as plataformas locais que se enfrontan a este tipo de 
proxectos. 

MOBILIDADE 

Verdegaia fixo a comparativa: De Vigo a 
Pontevedra, máis barato en coche ou en tren? 
21 xaneiro 

 
O aumento no prezo dos billetes de tren e da 
peaxe na autoestrada AP-9 neste inicio de 2020 
xerou grande controversia entre as persoas que 
se desprazan acotío entre Vigo e Pontevedra. 
Dentro dese debate que se xerou, Verdegaia 
pretendeu meter no debate unha cuestión que 
moitas veces se obvia: con estes aumentos, que 
resulta máis barato, viaxar en coche ou tren? 
Para atopar a resposta  analizáronse diversas 

variables establecendo como traxecto teórico un desprazamento entre a Praza da 
Estación de Urzáiz e a Rúa da Estación de Pontevedra. 

 

 

Verdegaia asinou manifesto en contra do 
proxecto de peonalización do centro de Vigo 
22 febreiro 

 
22/02- Verdegaia asinou, xunto con outros colectivos de Vigo, un manifesto en contra do 
proxecto de peonalización do centro de Vigo, que contempla a construción dun túnel para 
os vehículos. Denunciamos que  reducir o tráfico e ocultalo non son a mesma cousa. 

http://www.verdegaia.org/wp/vigosenfumes/ 

 

 

A agresividade da condución en Vigo dana aos 
medios de transporte máis sostibles 
02 marzo 

 
 
 
Verdegaia denuncia que a agresividade da 
condución nas rúas de Vigo segue facendo 
moito dano aos medios de transporte máis 
sostibles. 

 

 

 

 

 

 

http://www.verdegaia.org/wp/vigosenfumes/

Avogamos polo uso da bici para desprazarse ao 
traballo 
31 marzo 

 
 
 
En plena crise do COVID19, en Verdegaia 
avogamos polo uso da bicicleta para 
desprazarse ao traballo. 

 

 

 

 

 

 

 

 

 

 

Cadea ciclista para reclamar un maior 
protagonismo da bicicleta na cidade 
03 xuño 

 
 
 
No día Internacional da Bicicleta, as asociacións 
A Golpe de Pedal, Verdegaia, ADEGA, 
Greenpeace e Ecoloxistas en Acción, co apoio 
da Coordinadora estatal ConBici, organizan 
unha cadea ciclista para reclamar un maior 
protagonismo da bicicleta na cidade como medio 
de mobilidade seguro, saudable e sostible. 

Campaña para fomentar a mobilidade en 
bicicleta ás praias de Vigo 
20 xullo 

 
Colectivos ciclistas e ecoloxistas lanzan unha campaña para fomentar a mobilidade en 
bicicleta ás praias de Vigo. As asociacións A Golpe de Pedal, ConBici, Verdegaia, 
ADEGA, Greenpeace e Ecoloxistas en Acción lanzamos a campaña “Á praia en bici”, co 
fin de potenciar durante o verán do 2020 o uso da bicicleta como medio de transporte nos 
desprazamentos ás praias de Vigo. A campaña consistiu na proposta de itinerarios 
ciclistas que permitan achegarse en bicicleta á franxa litoral da cidade de xeito seguro, 
ademais de concienciar dos beneficios ecolóxicos deste medio de transporte. 

 

 

A ampliación da Autovía AG59 Teo-A Estrada é 
innecesaria e pode causar un dano irreparable 
28 decembro 

 
Verdegaia uniuse  xunta a outros colectivos na Plataforma contra a Ampliación da 
Autovía AG59 Teo-A Estrada. Desde Verdegaia consideramos que esta é unha obra 
innecesaria e que pode causar un dano irreparable nunha zona autóctona, de gran 
beleza paisaxística, fluvial e botánica. Este proxecto atravesa o Río Ulla por unha área 
ZEC da Rede Natura 2000. Están proxectados 7,5Km por 48 millóns de euros 

EDUCACIÓN AMBIENTAL  

E XUSTIZA SOCIAL 

Apoio a Manuel Garcia, militante do Mel ante un 
acto de conciliación coa empresa Coren  
28 febreiro 

 
Verdegaia levou adiante a iniciativa de unificar o ecoloxismo galego nunha iniciativa de 
apoio a Manuel Garcia, militante do Mel ante un acto de conciliación coa empresa Coren 
que presentou demanda civil contra  o activista do MEL por  intromisión ilexítima no 
dereito ao honor de dita empresa, por facer “imputacións falsas” contra ela nun programa 
te televisión emitido o pasado ano. A empresa solicitaba por  danos e prexuízos un millón 
de euros. 

 

 

Traballamos nun documento sobre afeccións da 
crise sanitaria ao ámbito Agroecolóxico 
30 marzo 

 
Dende un grupo estatal de Mulleres Feministas vinculadas ao ámbito Agroecolóxico, á 
loita pola Soberanía Alimentaria, e vinculadas tamén a diversas organizacións e 
colectivos, estivemos a traballar nun documento onde se reflectise a situación de 
emerxencia sanitaria e de como afectaba ás producións labregas. Este documento que 
xa conta con máis de 160 apoios de colectivos de todo tipo vinculados dun xeito ou 
doutro á produción e á agroecoloxía, e queremos que sexa nos diferentes territorios do 
estado, así como xa foi enviado ao Ministerio de Agricultura. 
https://www.soberaniaalimentaria.info/otros-documentos/luchas/722-produccion-
campesina 

 

 

Verdegaia asinou o Plan de Choque social 
30 marzo 

 
Verdegaia asinou o Plan de Choque social: 
http://www.plandechoquesocial.org/gl/adhesions/ 

 

 

https://www.soberaniaalimentaria.info/otros-documentos/luchas/722-produccion-campesina
https://www.soberaniaalimentaria.info/otros-documentos/luchas/722-produccion-campesina
http://www.plandechoquesocial.org/gl/adhesions/

Reflexións desde o confinamento 
08 abril 

 
 
En pleno confinamento Verdegaia mandou unha 
mensaxe as súas asociadas e asociados  coa 
idea de,   fóra de reflexións máis ou menos 
acertadas, desexar que todas e todos esteamos 
ben, transmitir o cariño e o ánimo da asociación 
e desexando que cando sexa posibel nos 
vexamos polo monte adiante, nos areais, nas 
zonas húmidas, nas brañas, polas turbeiras, nos 
ríos, nas fragas… 

 

 

 

 

 

 

 

Verdegaia deu o seu apoio ás queixerías ante o 
estado de alarma 
15 abril 

 
15/04  Verdegaia deu o seu apoio ás queixerías ante o estado de alarma provocado polo 
Covid19. 

https://www.redqueserias.org/10-medidas-urgentes-para-el-estado-de-alarma-te-unes/ 

 

 

Solicitamos de Medio Rural a reapertura dos 
mercados non sedentarios de alimentos 
20 abril 

 
No mes de abril, en pleno confinamento, Verdegaia solicitou de Medio Rural a reapertura 
dos mercados non sedentarios de alimentos. Defendendo  que o modelo agroecolóxico é 
indispensabel para reactivar a economía agraria rural e enfrontar a desertización do 
campo. A orde do 23 de marzo de 2020 da Consellería do Medio Rural, pola que adoptan 
medidas de carácter obrigatorio en relación co COVID-19 sobre a venda directa de 
produtos agrogandeiros nos mercados, deu lugar ao peche dos mercados alimentarios 
non sedentarios de proximidade. 

Dita orde non nos pareceu axeitada dende un punto de vista sanitario, pois entendemos 
que os grandes centros comerciais supoñen un maior risco de contaxio ao supor unha 
grande afluencia de persoas en locais pechados que comparten espazos, carros e cestos 
de uso común, e os mercados ao aire libre poderían ser máis adecuados establecendo a 
debida separación entre os postos e as persoas e regulando o acceso das persoas para 
evitar aglomeracións. Ademais con dita orde violouse o principio de non discriminación, 

https://www.redqueserias.org/10-medidas-urgentes-para-el-estado-de-alarma-te-unes/

marxinando o sector que produce nas economías locais, xustamente aquela economía 
que necesita máis apoio e que máis reforza a nosa resiliencia e reduce a nosa 
vulnerabilidade en contextos como o actual. Por outra banda favorécese a produción 
agrícola intensiva e a gandeira industrial, en gran medida causantes do problema. 

 

 

No Día Mundial do Comercio Xusto pedimos 
outro modelo económico 
09 maio 

 
No Día Mundial do Comercio Xusto, sábado 9 de maio, Verdegaia quíxose facer eco da 
nota de prensa da Coordinadora estatal do comercio xusto e como movemento 
reivindicamos que para saír desta crise global provocada polo COVID-19 é preciso 
desenvolver outro modelo económico que poña a vida no centro, cumprindo cos dereitos 
das persoas e o coidado do medio ambiente fronte a acumulación de beneficios. 

 

 

Instamos a que se tomen medidas contra a 
anexión dos territorios de Cisxordania 
16 maio 

 
 
 
Verdegaia participou nun acto, xunto co resto de 
colectivos da Coordinación Palestina.gal, no que 
fixemos entrega dunha carta para os grupos do 
parlamento Galego, para instar a que se tomen 
medidas contra o plan de anexión dos territorios 
ocupados de Cisxordania que promove o Estado 
de Israel co apio nesa altura, do goberno de 
Trump, que afonda na ilegalidade e no maltrato o 
pobo Palestino. 

 

 

 

 

12 medidas de cambio cara á sustentabilidade 
no día do medio ambiente 
5 xuño 

 
Verdegaia participa xunto con outras organizacións ecoloxistas galegas na proposta feita 
ás distintas candidaturas ás eleccións autonómicas de 12 medidas de cambio cara á 
sustentabilidade no día do medio ambiente. 

A Federación Ecoloxista Galega (FEG), en representación das entidades ecoloxistas e 
naturalistas ADEGA, ADENCO, APDR, CES, MEL, Néboa, Papaventos, Vaipolorío, 
Verdegaia e Amigos da Terra, aproveitou esta significativa data do Día Mundial do Medio 

Ambiente para facer chegar as súas propostas de cambio na xestión pública cara un 
modelo máis ecolóxico e sustentábel ás formacións políticas candidatas ás eleccións 
autonómicas realizadas no mes de xullo. 

 

 

Manifesto Muro Cidadão contra a Repressom 
14 outubro  

 
Apoiamos Adesom ao Manifesto Muro Cidadão contra a Repressom 

 

 

Asinamos o manifesto galego pola integridade 
de Palestina 
20 decembro  

 
 
 
Asinamos, xunto a outras organizacións galegas, 
o Manifesto galego pola integridade de 
Palestina, promovido por  Mar de Lumes, BDS-
Galiza e Asociación Galaico Árabe Jenin. 

Apoio as persoas encausadas na operación 
Jaro 
2020 

 
 
 
Verdegaia, ao longo de todo o 2020 (e xa desde 
o 2015) amosou o seu apoio as persoas 
encausadas na operación Jaro e solicitou a súa 
absolución. Participamos activamente das 
campañas feitas polo colectivo de acusados e 
celebramos neste 22/12 de 2020 a libre 
absolución de todas e todos. 

OUTRAS ACTIVIDADES REALIZADAS 

Entrevista a Verdegaia en Nós Diario 
13 xaneiro 

 
En Xaneiro entrevista a Verdegaia en Nós Diario sobre as prioridades do ecoloxismo para 

o 2020. 

 

 

Denunciamos o proxecto da Xunta para axilizar 
grandes proxectos empresariais 
02 novembro 

 
Verdegaia denuncia o proxecto de reforma  administrativa que a Xunta pretende levar a 

cabo coa finalidade de axilizar a tramitación dos grandes proxectos empresariais, 

poñendo en entredito as súas garantías ambientais. Quere, ademais, que o 

financiamento desta reforma veña en boa medida dos fondos europeos destinados a 

paliar os efectos da pandemia.   Desde Verdegaia denunciamos que A Xunta pretende 

investir as axudas europeas para a recuperación da crise en máis facilidades para as 

empresas destrutivas, fronte as necesidades para a saúde e o ensino. 

 

 

Patrimonio cultural e ambiental de San Pedro de 
Rocas ameazado polas obras dunha estrada 
12 novembro 

 
Verdegaia denuncia que o Patrimonio cultural e 

ambiental de San Pedro de Rocas está 

ameazado polas obras dunha estrada. 

Verdegaia, xunto a outras entidades ecoloxistas 

e de defensa do patrimonio cultural, 

denunciamos, ante a Xunta, a Deputación 

Provincial e a UNESCO, o proxecto de 

ampliación da estrada OU-0509 en Esgos que 

contempla a corta polo pé de 83 árbores de 

distintas especies forestais e a destrución de 

elementos patrimoniais, arqueolóxicos, naturais 

e etnográficos-culturais do BIC de San Pedro de 

Rocas: paisaxe cultural e un dos conxuntos 

patrimoniais de máis valor da Ribeira Sacra. 

PROCEDEMENTOS XURÍDICOS 

Alberta I: 
 
Esta medida fora  aprobada o verán pasado polo director xeral de Enerxía e Minas, Ángel 

Bernardo Tahoces, no medio de fortes críticas dos movementos sociais, que a 

consideran un paso máis para obstaculizar o acceso á información ambiental relativa a 

proxectos mineiros e enerxéticos. O TSXG admitiu a demanda que formalizaron a 

Asociación Petón do Lobo, a Asociación Sociocultural O Iribio, a Sociedade Histórica e 

Cultural Coluna Sanfins, o Sindicato Labrego Galego e Verdegaia. 

Verdegaia fixo os trámites para a presentación de Recurso contencioso-administrativo 

ante a sala do Contencioso-Administrativo do tribunal superior de Xustiza de Galicia 

contra a desestimación, por silencio administrativo, da solicitude formulada en 

13/11/2019 de acceso á información ambiental relativa ao pase a concesión do permiso 

de investigación mineiro “Alberta” n.º 4996.1”, contra a que se presentou recurso en 

7/1/2019, desestimado tamén por silencio administrativo, do que se pediu por súa vez 

certificación do silencio producido en 8/4/2020, solicitude que tampouco foi atendida. 

Solicitamos xustiza gratuíta total , que foi concedida e en Decembro deste ano desistimos 

de seguir adiante co Recurso xa que a Xunta non concedeu os permisos para ese 

proxecto. 

 

 

Oleirón: 
 
O recurso presentado por Verdegaia foi desestimado e se están a analizar posibilidades 

futuras. 

 

 

O Iribio: 
 
Este recurso tivemos sentenza positiva para Verdegaia  en decembro deste ano. 

 

 

Denuncia Penal Tahoces e outras: 
 
Esta denuncia segue o seu curso. 

 

 

Santa Comba: 
 
Verdegaia solicitou a persoación nas Dilixencias Previas Proc. Abreviado DPA 1092/2020 

que se seguen ante o Xulgado de 1ª Instrución N.º 1 de Santiago de Compostela, en 

seguimento de denuncia presentada por Verdegaia ante o Ministerio Fiscal por delitos 

contra o medio ambiente e os recursos naturais e prevaricación ambiental. Solicitamos a 

xustiza gratuíta total que nos foi concedida para esta ocasión, así como para  os recursos 

que, derivados de dito procedemento, veñan a seguirse ante as instancias que 

correspondan (Audiencia Provincial, Tribunal Supremo, Tribunal Constitucional). 

 

 

 

 


